
	TopIQ - білім беру платформасы жайлы 5 сұрақ

Жетісу облысы, Сарқан қаласы
Абай атындағы мектеп-гимназияның қазақ тілі пәні мұғалімі Ауелбекова Айгерім Матайбекқызы

1. TopIQ қандай платформа? Ерекшелігі неде?
TopIQ- бұл заманауи білім беретін электронды оқулықтары мен тапсырмалары бар қолжетімді платформа. Бұл платформа мектепалды даярлық тобынан бастап 1-11 сынып аралығындағы пәндер бойынша электронды оқулықтарды қамтиды. Оқушылардың жас ерекшеліктері ескерілген. Әр тапсырма тақырыпқа және оқу мақсатына сай әзірленген. Платформаны ұялы телефонға орнатып алу арқылы күнделікті қолдануға болады.
2. Платформаға қалай тіркелуге болады?
Сайтқа тіркелу үш түрлі жолмен жүзеге асады. Ең бірінші кезегінде «Күнделік кз» арқылы логин мен құпия сөзді енгізу арқылы жүйеге жылдам кіре аласыз. Екінші жолы «Bilimland» сайты арқылы жүйеге кіре аласыз. Үшінші жолы e-mail поштаңыз арқылы жүйеге тіркеле отырып кіресіз. Платформаға тіркелу тегін. Сол себепті елімізде нарықтағы ең қолжетімді әрі сапалы білім беру ресурсы болып саналады. 
3. TopIQ-платформасында көркем шығармаларды оқуға бола ма?
Платформа үздіксіз жаңаша әдебиеттермен үнемі толықтырылып отырады. Әр жас ерекшелігіне сай түрлі көркем шығармалар, халық ауыз әдебиетінің түрлі жанрларын да онлайн түрде электронды оқулықтардан оқи аласыз. 
4. TopIQ-платформасы арқылы тапсырмаларды қалай орындайды?
Платформада әр тақырыпқа сай қызықты тапсырмалар құрастырылған. Жаңа тақырып оқушының есінде жақсы сақталып қалуы үшін 4-5 түрлі тапсырмаларды орындайды. Тапсырмалардың барлығы интербелсенді. Яғни сол сайттан шықпай – ақ бірден көрсетілген бос ұяшықтарға жазып жібересіз және дұрыс не бұрыс орындалғанын тексере аласыз. Тапсырмалар түрлі формада берілгендіктен оқушыны қызықтырары анық. 
5. TopIQ-платформасы арқылы мұғаліммен байланысқа шығу мүмкін бе?
[bookmark: _GoBack]Әрине, бұл платформа мұғалім мен оқушы арасындағы «виртуалды консультант» десек те болады. Мұғалім сайт арқылы оқушыға тақырыпты және тапсырмаларды тағайындап береді. Оқушы тапсырманы орындап болған соң мұғалімге ақпарат түсіп отырады. Тапсырманы тексеріп болған соң кері байланыс қалдыруға болады. Кері байланыс түрлі формада жүзеге асады. Демек, мұғалім кері байланысты оқи отырып, оқушының айтар «үнін» естуге мүмкіндік алады. Келесі сабаққа жоспар құрып, оқушымен қарым-қатынасы нығайа түседі. Платформа жазғы демалыс уақытында оқушыларға алдыңғы білімді қайталау мақсатында да таптырмас көмекші құрал болып табылады. TopIQ-жаңа замандағы білім берудегі ерекше тренд!

